
BOSNA I HERCEGOVINA 
Konkurencijsko vijeće 

 

БOСНA И ХEРЦEГOВИНA 
Koнкурeнциjски сaвjeт 

 
Broj: 01-06-26-008-29-II/08 
Sarajevo, 13. maja 2008. godine 
 
Na osnovu člana 25. stav (1) tačka e), člana 42. stav (1) tačka d) i člana 43. stav (2), u vezi s čl. 12., 
14., 16., 17. i  18. Zakona o konkurenciji («Službeni glasnik BiH», br. 48/05 i 76/07), a po Prijavi 
namjere koncentracije privrednog subjekta ComTrade Group B.V., Fred. Roeskestraat 12, 1076 EE 
Amsterdam, Kraljevina Holandija, i privrednog subjekta Hermes Softlab d.d., Litijska 51, 1000 
Ljubljana, Republika Slovenija, podnesenu putem advokata Bojana Vučkovića (Grocka–Leštane, 
Zabranska 33, 11000 Beograd, Republika Srbija), Preduzeće za konsalting i usluge Karanović & 
Nikolić, Lepenička 7, 11000 Beograd, Republika Srbija, zaprimljenu dana 21. februara 2008. 
godine pod brojem: 01-06-26-008-II/08, Konkurencijsko vijeće, na 67. (šezdesetsedmoj) sjednici 
održanoj dana 13. maja 2008. godine, je donijelo  
 

R J E Š E NJ E 
 
1. Ocjenjuje se dopuštenom koncentracijam, na tržištu usluga izrade specijalizovanih softverskih 

rješenja Bosne i Hercegovine, koja će nastati sticanjem kontrole kupovinom 100,0% običnih 
registrovanih dionica privrednog subjekta Hermes Softlab d.d., Litijska 51, 1000 Ljubljana, 
Republika Slovenija, od strane privrednog subjekta ComTrade Group B.V., Fred. Roeskestraat 
12, 1076 EE Amsterdam, Kraljevina Holandija. 

 
2. Ovo Rješenje o koncentraciji se upisuje u Registar koncentracija. 
 
3. Ovo Rješenje je konačno i bit će objavljeno u «Službenom glasniku BiH», službenim glasilima 

entiteta i Brčko Distrikta Bosne i Hercegovine. 
 

O b r a z l o ž e nj e 
 
Konkurencijskom vijeću je podnesena Prijava namjere koncentracije (u daljem tekstu: Prijava), u 
smislu člana 16. stav (1) Zakona o konkurenciji (u daljem tekstu: Zakon), privrednog subjekta 
ComTrade Group B.V., Fred. Roeskestraat 12, 1076 EE Amsterdam, Kraljevina Holandija (u 
daljem tekstu: ComTrade Group), i privrednog subjekta Hermes Softlab d.d., Litijska 51, 1000 
Ljubljana, Republika Slovenija (u daljem tekstu: Hermes Softlab), putem advokata Bojana 
Vučkovića (Grocka-Leštane, Zabranska 33, 11000 Beograd, Republika Srbija),Preduzeće za 
konsalting i usluge Karanović & Nikolić, Lepenička 7, 11000 Beograd, Republika Srbija, 
zaprimljena dana 21. februara 2008. godine pod brojem: 01-06-26-008-II/08 (u daljem tekstu: 
podnosilac Prijave). 
 
Uvidom u podnesenu Prijavu utvrđeno je da nije potpuna i kompletna, budući da je kao pravni 
osnov predmetne koncentracije dostavljeno Pismo namjere (potpisano od učesnika koncentracije 
dana 06. decembra 2007. godine). Konkurencijsko vijeće je utvrdilo da Pismo namjere nije pravni 
osnov predmetne koncentracije, utvrđen članom 30. stav (1) Zakona, te utvrdilo da nije dostavljena 
i druga propisana dokumentacija, u smislu čl. 8., 9. i 10. Odluke o načinu podnošenja prijave i 
kriterijima za ocjenu koncentracija privrednih subjekata («Službeni glasnik BiH», broj 95/06) te u 
skladu sa članom 31. istoga Zakona je zatražilo dopunu Prijave (akt broj: 01-06-26-008-1-II/08 

dana 22. februara 2008. godine; akt broj: 01-06-26-001-2-II/08 od dana 26. februara 2008. godine; 
broj: 01-06-26-001-4-II/08 od dana 27. februara 2008. godine; broj: 01-06-26-001-6-II/08 od dana 
21. marta 2008. godine; broj: 01-06-26-001-7-II/08 od dana 21. marta 2008. godine; broj: 01-06-26-
008-10-II/08 od dana 26. marta 2008. godine; broj: 01-06-26-008-22-II/08 od dana 03. aprila 2008. 
godine). 
 
Podnosilac Prijave u skladu sa zahtjevima Konkurencijskog vijeća je dopunio Prijavu nedostajućom 
dokumentacijom (podnesak broj: 01-06-26-008-3-II/08 dana 27. februara 2008. godine; broj: 01-06-
26-008-5-II/08 dana 20.  februara 2008. godine; broj: 01-06-26-001-8-II/08 od dana 21. marta 2008. 
godine; broj: 01-06-26-001-9-II/08 od dana 24. marta 2008. godine; broj: 01-06-26-001-15-II/08 od 
dana 07. aprila 2008. godine; broj: 01-06-26-001-23-II/08 od dana 10. aprila 2008. godine; broj: 01-
06-26-001-25-II/08 od dana 14. aprila 2008. godine).  
 
Prijemom tražene dokumentacije Konkurencijsko vijeće je utvrdilo da je Prijava kompletna i izdalo 
je Potvrdu o prijemu kompletne i uredne Prijave, u skladu sa članom 30. stav (3) Zakona, dana 12. 
maja 2008. godine broj: 01-06-26-001-28-II/08. 
 
Podnosilac Prijave je naveo, u smislu člana 30. stav (2) Zakona, da je podnio zahtjev za ocjenu  
koncentracije Komisiji za zaštitu konkurencije Republike Srbije i tijelu za konkurenciju Republike 
Slovenije. 
 
Konkurencijsko vijeće u postupku ocjene dopuštenosti predmetne koncentracije je utvrdilo sljedeće 
činjenice: 
 
Predmetna Prijava je podnesena u predviđenom vremenskom  roku, u smislu člana 16. stav (1) 
Zakona. 
 
1. Učesnici predmetne koncentracije  
 
Učesnici koncentracije su privredni subjekt ComTrade Group B.V., Fred. Roeskestraat 12, 1076 EE 
Amsterdam, Kraljevina Holandija, i privredni subjekt Hermes Softlab d.d., Litijska 51, 1000 
Ljubljana, Republika Slovenija. 
 
1.1. Privredni subjekt ComTrade Group 
 
Privredni subjekt ComTrade Group B.V. (u daljem tekstu: ComTrade Group), Fred. Roeskestraat 
123, 1076 EE Amsterdam, Kraljevina Holandija, registrovan je u Trgovačkoj komori Amsterdama, 
pod brojem: 24383822, dana 30. septembra 2005. godine (identifikacijski porezni broj: 43630090), 
s osnovnim kapitalom od 176.024,70 KM (90.000,00 EUR). 
 
Privredni subjekt ComTrade Holding N.V., Chuchubiweg 17, Curacao, Holandski Antili (u daljem 
tekstu: ComTrade Holding), u (..)*1 vlasništvu fizičke osobe Veselinа Jevrosimovića (..)*, upisan je 
u registar Trgovačke komore u Curacao, pod brojem: 98481 dana 19. jula 2006. godine, posjeduje 
100,0% vlasničkog udjela u gospodarskom subjektu ComTrade Group. 
 
Osnovne registrovane djelatnosti privrednog subjekta ComTrade Group su proizvodnja i distribucija 
informacione i telekomunikacijske tehnologije /opreme, razvoj integrisanih softverskih rješenja. 
 

                                                 
1  (..)* podaci se smatraju poslovnom tajnom u smislu člana 38. Zakona o konkurenciji 



 4 

Privredni subjekt ComTrade Group djeluju na tržištu zemalja jugoistočne Evrope, i to Republike 
Srbije, Republike Crne Gore, Republike Hrvatske, Bosne i Hercegovine, Republike Bugarske, 
Republike Makodenije i Republike Albanije, Republike Slovenije. 
 
Privredni subjekt ComTrade Group je 100,0% vlasnik (i osnivač) privrednog subjekta ComTrade 
Group, Programska oprema d.o.o. Ljubljana (u daljem tekstu: ComTrade Group Ljubljana), Litijska 
cesta 51, 1000 Ljubljana, Republika Slovenija. Privredni subjekt ComTrade Group Ljubljana je 
registrovan u Okružnom suda u Ljubljani (rješenje broj: 2008/11992) dana 27. februara 2008. 
godine (matični broj 32818441000; poreski broj: 96513624), s  osnovnim kapitalom od 14.668,73 
KM (7.500,00 EUR).  
 
Osnovna registrovana djelatnost privrednog subjekta ComTrade Group Ljubljana je računarsko 
programiranje. 
 
1.1.1. Povezani privredni subjekti ComTrade Holding /ComTrade Group u Bosni i 

Hercegovini 
 
Privredni subjekt ComTrade Holding u Bosni i Hercegovini (..)* je vlasnik privrednog subjekta NT 
Computer Hardware Softwere d.o.o. Sarajevo, privrednog subjekta CT Retail d.o.o. Sarajevo dok je 
ComTrade Group osnivač Predstavništva u Sarajevu. 
 
1.1.1.1. Privredni subjekt NT Computer Hardware Softwere d.o.o. Sarajevo 
 
Privredni subjekt CHS International društvo s ograničenom odgovornošću za računarsku opremu 
Sarajevo, Ismeta Mujezinovića 10, 71000 Sarajevo (skraćeni naziv: CHS International d.o.o. 
Sarajevo), je registrovan u Kantonalnom sudu u Sarajevu (rješenje broj: UF/I294/99) pod brojem 1-
21573 dana 15. februara 1999. godine. Naknadnom preregistracijom naziv privrednog subjekta, 
adresa i osnivač su promijenjeni - rješenje Kantonalnog suda u Sarajevu Broj: UF/I1278/99 od dana 
22. juna 1999. godine privredni subjekt CHS International d.o.o. Sarajevo mijenja naziv NT 
Computer Hardware Softwere društvo s ograničenom odgovornošću za računarsku opremu Sarajevo 
(skraćeni naziv: NT Computer Hardware Softwere d.o.o. Sarajevo), Džemala Bijedića bb, 71000 
Sarajevo. Privredni subjekt ComTrade Holding rješenjem Općinskog suda u Sarajevu, dana 02. 
avgusta 2006. godine postaje osnivač i jedini vlasnik NT Computer Hardware Softwere d.o.o. 
Sarajevo (na osnovu Ugovora o prijenosu osnovnog kapital, prava i obaveza potpisanim s ranijim 
osnivačem) s kapitalom od (..)*KM (100,0% u novcu).  
 
Osnovne registrovane djelatnosti privrednog subjekta NT Computer Hardware Softwere su 
proizvodnja računara i druge opreme za obradu podataka, trgovina na veliko računarima i 
komponetama za računare. 
 
1.1.1.2. Privredni subjekt CT Retail d.o.o. Sarajevo 
 
Privredni subjekt NTCHS Retail društvo s ograničenom odgovornošću Sarajevo (skraćeni naziv: 
NTCHS  Retail d.o.o. Sarajevo), Velika drveta 1, 71000 Sarajevo, registrovan u Općinskom sudu u 
Sarajevu pod brojem: 1-25960 (rješenje broj: 065-0-Reg-06-001741) dana 10. novembra 2006. 
godine. Privredni subjekt ComTrade Holding je osnivač privrednog subjekta CT Retail s kapitalom 
od (..)* KM (100,0% u novcu). Preregistracijom u Općinskom sudu u Sarajevu (rješenje broj: 065-
0- Reg-06-002866 od dana 30. marta 2007. godine) privredni subjekt NTCHS  Retail d.o.o. 
Sarajevo mijenja naziv CT Retail društvo s ograničenom odgovornošću za trgovinu Sarajevo (CT 
Retail d.o.o. Sarajevo), Džemala Bijedića bb, 71000 Sarajevo. 
 



 5 

Osnovne registrovane djelatnosti privrednog subjekta  CT Retail su proizvodnja računara i druge 
opreme za obradu podataka, trgovina na veliko računarima i komponentama za računare.  
 
Privredni subjekt CT Retail d.o.o. Sarajevo djeluje preko šest objekta maloprodajne mreže (dva u 
Sarajevu, jedan u Mostaru, Tuzli, Palama i Foči). 
 
1.1.1.3. ComTrade Group - Predstavništvo u Sarajevu 
 
Privredni subjekt ComTrade Group je otvorio Predstavništvo u Sarajevu, Velika Drveta 1, 71000 
Sarajevo, registrovano rješenjem Ministarstva vanjske trgovine i ekonomskih odnosa Bosne i 
Hercegovine, broj: 354/06 od dana 19. septembra 2006. godine.  
 
Osnovne registrovane djelatnosti Predstavništva ComTrade Group su istraživanje tržišta, obavljanje 
propagandnih i informacionih poslova te predstavljanje osnivača. 
 
1.2. Privredni subjekt Hermes SoftLab 
 
Privredni subjekt Hermes SoftLab, Programska oprema d.d. Ljubljana, Litijska 51, 1000 Ljubljana, 
Republika Slovenija, je upisan u sudski registar Okružnog suda u Ljubljani, pod matričnim brojem: 
5406986, dana 25. jula 1990. godine, sa osnovnim kapitalom na dan 07. oktobra 2005. godine od 
(..)* KM (..)*EUR - (..)*SIT.  
 
Prema podacima iz Prijave deset najvećih dioničara prema broju dionica u vasničkoj strukturi 
privrednog subjekta Hermes SoftLab, na dan 30. novembra 2007. godine:   
                    Tabela 1. 
Rb Naziv dioničara Broj dionica 
1. Evropska banka za obnovu i razvoj (..)* 
2. Charlemagne CIS Fund Limited, Republika Kipar (..)* 
3. Schara Tomaž, Ljubljna, Republika Slovenija (..)* 
4. Bric Rudi, Ljubljana, Republika Slovenija (..)* 
5. Weiland Karola, Savezna Republika Njemačka (..)* 
6. Balkan Holding Limited, Kipar (..)* 
7. Hewlett-Packard Global Investments, Kraljevina Holandija  (..)* 
8. Panhouse Investment Limited, Kipar (..)* 
9. NLB d.d. Ljubljana, Republika Slovenija (..)* 
10. Kušćer Andrej, Ljubljana, Republika Slovenija (..)* 

 
Osnovne registrovane djelatnosti privrednog subjekta Hermes SoftLab su pružanje informaciono-
telekomunikacijskih (IT) usluga, dizajniranje specijalizovanih softverskih rješenja (i embedded 
sistema), inžinjering programske opreme u sektoru telekomunikacijskih i finansijskih usluga itd. 
 
Privredni subjekt Hermes SoftLab djeluje u Republici Sloveniji, Bosni i Hercegovini, Republici 
Srbiji, Republici Crnoj Gori, Republici Austriji, Saveznoj Republici Njemačkoj, Sjedinjenim 
Američkim Državama, Republici Irskoj te Republici Francuskoj.  
 
1.2.1. Povezani privredni subjekti Hermes SoftLab u Bosni i Hercegovini 
 
Privredni subjekt Hermes SoftLab je osnivač i jedini vlasnik privrednog subjekta Hermes SoftLab, 
Programska oprema d.o.o. Sarajevo, Trg solidarsnosti 2, 71000 Sarajevo, i privrednog subjekta 
Hermes SoftLab, Programska oprema d.o.o. Banja Luka, Ivana Franje Jukića 9/III, 78000 Banja 
Luka. 

1.2.1.1. Privredni subjekt Hermes SoftLab, Programska oprema d.o.o Sarajevo 
 
Privredni subjekt Hermes SoftLab, Programska oprema d.o.o Sarajevo, Trg solidarsnosti 2, 71000 
Sarajevo (u daljem tekstu: Hermes SoftLab Sarajevo), upisan je u registar  Višeg suda  u Sarajevu 
pod brojem:1-15992 (rješenje broj: UF /I 355/96 od dana 22. marta 1996. godine) osnovan je od 
privrednog subjekta Hermes SoftLab s kapitalom od (..)*KM. 
 
Osnovna registrovana djelatnost privrednog subjekta Hermes SoftLab Sarajevo je razvoj 
specijalizovanih softverskih rješenja. 
 
1.2.1.2. Privredni subjekt Hermes SoftLab, Programska oprema d.o.o. Banja Luka 
 
Privredni subjekt Hermes SoftLab, Programska oprema d.o.o., Banja Luka, Ivana Franje Jukića 
9/III, 78000 Banja Luka (u daljem tekstu: Hermes SoftLab Banja Luka), upisan je u registar 
Osnovnog suda u Banja Luci pod brojem: 1-15732-00 (rješenje broj: 071-0-Reg-06-001933 dana 
03. novembra 2006. godine), osnovan je od privrednog subjekta Hermes SoftLab s kapitalom od 
(..)*KM. 
 
Osnovne registrovane djelatnosti  privrednog subjekta Hermes SoftLab Banja Luka su proizvodnja 
računara i ostale opreme za obradu podataka, razvoj softverskih rješenja te ostale konsultantske 
usluge u izradi softvera. 
 
2. Obaveza prijave namjere koncentracije predmetne koncentracije 
 
U smislu odredbe člana 14. stav (1) tačka a) Zakona, obaveza prijave namjere koncentracije 
privrednih subjekata postoji ako ukupni godišnji prihod učesnika koncentracije, ostvareni prodajom 
roba i/ili usluga na svjetskom tržištu, iznose preko 100.000.000,00 KM, po završnom računu u 
godini koja je prethodila predmetnoj koncentraciji i ako je najmanje jedan od učesnika 
koncentracije registrovan na teritoriji Bosne i Hercegovine.  
 
Ukupni godišnji prihodi privrednih subjekata učesnika predmetne koncentracije, na dan 31. 
decembra 2007. godine, iznose:   
                  Tabela 1. 

ComTade Group  Hermes SoftLab   
KM EUR KM EUR 

Svijet 2006 (..)* (..)* (..)* (..)* 
Bosna i Hercegovina  2007 (..)* (..)*  
Izvor: Podaci iz Prijave; Federalnog ministarstva finansija–Agencija za finansijske, informatičke i 
posredničke usluge  d.o.o. Sarajevo, Ložionička 3. 
 
Ukupan zajednički godišnji prihod privrednih subjekata učesnika predmetne koncentracije (Tabela 
1.) iznosi preko 100.000.000,00 KM odnosno privredni subjekt ComTade Group je ostvario (..)* 
KM dok privredni subjekt Hermes SoftLab je ostvario (..)* KM, po završnom računu u godini koja 
je prethodila predmetnoj koncentraciji.  

Ukupan prihod povezanih privrednih subjekata učesnika koncentracije u Bosni i Hercegovini, na 
dan 31. decembra 2007. godine: 
                       Tabela 2. 

ComTade Group Hermes SoftLab  
(KM) CT Retail NT Computer 

Hardwere Softwere 
Hermes SoftLab 

Sarajevo 
Hermes SoftLab 
Banja Luka 

Bosna i Hercegovina   (..)* (..)* (..)* (..)* 
Ukupno ComTade Group   (..)* (..)* 

Ukupno ComTade Group  + 
Hermes SoftLab 

(..)* 

Izvor: Podaci iz Prijave; Federalno ministarstvo finansija–Agencija za finansijske, informatičke i posredničke 
usluge  d.o.o. Sarajevo, Ložionička 3. 
 
Ukupan prihod privrednih subjekata učesnika koncentracije u Bosni i Hercegovini iznosi (..)*KM 
odnosno privredni subjekt ComTade Group je ostvario (..)*KM dok je privredni subjekt Hermes 
SoftLab ostvario ukupno (..)*KM. 
 
Ukupan godišnji prihod učesnika koncentracije i povezanih privrednih subjekta (Tabela 1. i 2) 
predstavlja prihod (bez poreza na dodanu vrijednost i drugih poreza koji se izravno odnose na 
učesnike koncentracije, na svjetskom i na tržištu Bosne i Hercegovine, u smislu člana 8. tačka h) 
predmetne Odluke. 
 
Budući da su ispunili uslove, u smislu člana 14. stav (1) tačka a) Zakona, u pogledu zajedničkog 
ukupnog godišnjeg prihoda (Tabela 1) i da najmanje jedan privredni subjekt učesnik koncentracije 
je registrovan na teritoriji Bosne i Hercegovine, privredni subjekti učesnici koncentracije su 
obavezni podnijeti Prijavu. 
 
3. Pravni okvir ocjene predmetne koncentracije 
 
Konkurencijsko vijeće u provedbi postupka ocjene dopuštenosti predmetne koncentracije primjenilo 
je odredbe Zakona, Odluke o utvrđivanju relevantnog tržišta («Službeni glasnik BiH», broj 18/06) 
te Odluke o načinu podnošenja prijave i kriterija za ocjenu koncentracija privrednih subjekata.  
 
4. Pravni osnov i oblik predmetne koncentracije 
 
Pravni osnov koncentracije, u smislu člana 30. stav (1) tačka a) Zakona, je definisan članom 8. 
tačka f) alineja tri Odluke o načinu podnošenja prijave i kriterijima za ocjenu koncentracija 
privrednih subjekta. 
 
Prema navedenom pravni osnov predmetne koncentracije je Ugovor o kupovini dionica, od 17. 
marta 2008. godine, zaključen između privrednog subjekta ComTrade Group, Programska oprema 
d.o.o. Ljubljana (koga zastupa direktor Branislav Žurić) Litijska 51, 1000 Ljubljana, Republika 
Slovenija (u daljem tekstu: ComTrade Group Ljubljana ili kupac) i privrednog subjekta Hermes 
Softlab, Programska oprema d.d. Ljubljana (koga zastupa Branko Jarše, član Upravnog odbora i 
finansijski direktor i Gregor Smrekar, član Upravnog odbora i direktor poslovanja), Litijska 51, 
1000 Ljubljana, Republika Slovenija (prodavac).  
 
Privredni subjekt Com Trade Group je osnovao privredni subjekt ComTrade Group Ljubljana u 
svrhu realizacije predmetnog Ugovora odnosno sticanja 100,0% dionica privrednog subjekta 
Hermes Softlab. Prema  predmetnom Ugovoru novčani iznos predmetne transakcije je (..)*KM 
((..)*EUR) za kupovinu 370.000 običnih registrovanih dionica privrednog subjekta Hermes Softlab.  

Ugovor o kupovini dionica stupa na snagu kada istome pristupe prodavci koji imaju više od 50,0% 
dionica privrednog subjekta Hermes Softlab odnosno potpisivanjem pristupnih obrazaca 
(Saopštenja o pristupanju) od strane većine dioničara, i isti će imat pravno dejstvo na dan zatvaranja 
kada će se privredni subjekt ComTrade Group obavezati kupiti predmetne dionice i na taj način 
steći kontrolu nad privrednim subjektom Hermes Softlab.  
 
U provedbi postupka kupovine dionica u skladu sa Ugovorom o kupovini dionica, privredni subjekt 
ComTrade Group Ljubljana je dostavio Obavezujuću ponudu za kupovinu svim dioničarima 
privrednog subjekta Hermes Softlab te Saopštenje o pristupanju, koje treba biti potpisano i 
dostavljeno gospodarskom subjektu ComTrade Group Ljubljana. 
 
Prije zaključivanja Ugovora o kupovini dionica učesnici koncentracije privredni subjekt Hermes 
SoftLab (predsjednik Upravnog odbora g-din Peter Tesren) i privredni subjekt ComTrade Group 
(predsjednik Upravnog odbora g-Veselin Jevresimović i g-din Branislav Đurić) su potpisali u 
Ljubljani (Republika Slovenija) Pismo namjere, dana 06. decembra 2007. godine, kojim se inicira 
proces kupovine većine dionica u gospodarskоm subjektu Hermes Softlab d.d., Litijska 51, 1000 
Ljubljana, Republika Slovenija od privrednog subjekta ComTrade Group B.V., Westblaak 89, 3012 
KG Rotterdam, Kraljevina Holandija. 
 
Konkurencijsko vijeće je utvrdilo da je pravni oblik predmetne koncentraci je član 12. stav (1) tačka 
b) pod 3) i stav (2) istoga člana Zakona. 
 
U članu 12. stav (1) tačka b) pod 3) Zakona pod koncentracijom se smatra sticanje kontrole ili 
dominantnog uticaja jednog (privredni subjekt Com Trade Group) odnosno više privrednih subjekta 
nad drugim (privredni subjekt Hermes SoftLab) odnosno nad više drugih privrednih subjekata ili 
dijelom drugih privrednih subjekata odnosno dijelovima drugih privrednih subjekta na način u 
skladu sa odredbama zakona.  
 
Nadalje, u članu 12. stav (2) Zakona je određeno da se sticanje kontrole ostvaruje putem prava, 
zaključivanjem ugovora ili drugim sredstavima kojima jedan ili više privrednih subjekata, bilo 
posebno, bilo zajednički, uzimajući u obzir sve pravne i činjenične okolnosti, stiče mogućnost 
ostvarivanja dominantnog uticaja nad jednim ili više privrednih subjekata. 
 
5. Relevantno tržište predmetne koncentracije 
 
Relevantno tržište koncentracije, u smislu člana 3. Zakona, te čl. 4., 5. i 6. Odluke o utvrđivanju 
relevantnog tržišta, čini tržište određenih proizvoda /usluga koje su predmet obavljanja djelatnosti 
na određenom geografskom tržištu.  
 
Prema odredbi člana 4. Odluke o utvrđivanju relevantnog tržišta u proizvodnom smislu obuhvaća 
sve proizvode i/ili usluge koje potrošači i/ili korisnici smatraju međusobno zamjenjivim, pod 
prihvatljivim uslovima, imajući u vidu naročito njihove bitne karakteristike, kvalitet, uobičajnu 
namjenu, način upotrebe, uslove prodaje i cijene.  
 
Nadalje, prema članu 5. Odluke o utvrđivanju relevantnog tržišta, Relevantno tržište u geografskom 
smislu obuhvaća cjelokupnu ili dio teritorije Bosne i Hercegovine na kojem privredni subjekt 
djeluje u prodaji i/ili kupovini relevantnog proizvoda pod jednakim ili dovoljno ujednačenim 
uslovima i koji to tržište bitno razlikuje od uslova tržišne konkurencije na susjednim geografskim 
tržištima. 

Relevantno tržište usluga predmetne koncentracije je tržište izrade specijalizovanih softverskih 
rješenja.  
 
Relevantno tržište u geografskom smislu predmetne koncentracije je područje Bosne i Hercegovine.  
 
Prema navedenom, relevantnо tržište predmetne koncentracijе je tržište usluga izrade 
specijalizovanih softverskih rješenja u Bosni i Hercegovini. 
 
Konkurencijsko vijeće prilikom određivanje relevantnog tržišta analiziralo je relevantne kriterije 
tržišta na kojima pretežno djeluju učesnici koncentracije u Bosni i Hercegovini te utvrdilo da 
privredni subjekt Com Trade Group uglavnom djeluje na tržištu prodaji računara i računarske 
opreme (trgovina na veliko i malo) i tržištu izrade integrisanih sistemskih rješenja, dok privredni 
subjekt Hermes Softlab djeluje pretežno na tržištu razvoja i izrade specijalizovanih softverskih 
rješenja.  
 
Također,  utvrđeno je da navedene djelatnosti učesnika koncentracije u Bosni i Hercegovini se 
djelimićno dopunjavaju i preklapaju ali na tržištu ne djeluju kao konkurenti, jer svaki od njih ima 
različite proizvode i usluge koje nudi te imaju različita relevantna tržišta. 
 
Prema navedenom Konkurencijsko vijeće je utvrdilo da je relevantnо tržište proizvoda /usluga na 
kojem djeluje privredni subjekt Hermes Softlab tržište izrade specijalizovanih softverskih rješenja, 
koje podrazumijeva menađment sisteme i skladištenje podataka, e-poslovanje, izrada integrisanih 
softverskih rješenja, modernizacija IT sistema i usluga menadžmenta. 
 
6. Analiza relevantnog tržišta predmetne koncentracije 
 
Tržišni udjeli učesnika koncentracije i glavnih konkurenata, na Relevantnom tržištu (izrade 
specijalizovanih softverskih rješenja), na dan 31. decembra 2007. godine:  
                    Tabela 3.  

Rb Privredni subjekt Tržišni udio  
1. Lanaco-Sarajevo (..)*% 
2. Bosnian Business Systems-Sarajevo (..)*% 
3. Hermes SoftLab-Sarajevo-Banja Luka (..)*% 
4. Oracle BH-Sarajevo (..)*% 
5. Pincom-Mostar (..)*% 
7. Ostali 68,1% 
 Ukupno 100,0% 

Izvor: Podaci iz Prijave 
 
Najveći tržišni udio (Tabela 3.) na relevantnom tržištu ima privredni subjekt Lanaco-Sarajevo sa 
(..)*% te privredni subjekt Bosnian Business Systems-Sarajevo sa (..)*% dok je tržišni udio 
privrednog subjekta Hermes SoftLab-Sarajevo-Banja Luka (..)*%. 
 
Na relevantnom tržištu djeluje veliki broj konkurenata koji imaju relativno male tržišne udjele te je 
prema indekstu koncentriranosti (CR i Herfindahl-Hirschmen) Relevantno tržište predmetne 
koncentracije slabo koncentrirano, što potvrđuje i CR5 indeks (pet najvećih konkurenata) koji iznosi 
ukupno 31,9%. Međutim, na relevantnom tržištu prisutan je konstantan rasta konkurencije u odnosu 
na 2006. godinu,  

Prema navedenom postojanje velikоg brojа privrednih subjekta s pojedinačnim relativno malim 
tržišnim udjelima onemogućava učesnicima koncentracije stvaranje i jačanje dominantnog položaja 
na relevantnom tržištu. 
 
7. Ocjena predmetne koncentracije  
 
Konkurencijsko vijeće analizom podataka, u smislu kriterija iz člana 17. Zakona (naročito strukture 
relevantnog tržišta, tržišnih udjela učesnika koncentracije i konkurenata –Tabela 3.), je utvrdilo da 
zajednički tržišni udio učesnika koncentracije na relevantnom tržištu iznosi (..)*% u Bosne i 
Hercegovine i da je ispod tržišnog udjela od 40,0%, u smislu člana 9. Zakona, koji predpostavlja da 
privredni subjekt može imati dominantan položaj na relevantnom tržištu. Radi navedenoga 
predmetna koncentracija ne stvara dominantan položaj te provođenje iste ne može uticati na 
sprečavanje, ograničavanje ili narušavanje tržišne konkurencije na relevantnom tržištu.  
 
Također, Konkurencijsko vijeće je utvrdilo da se radi o horizontalnoj koncentraciji te djelimično o 
vertilalnoj koncentraciji, uzimajući u obzir povezana tržišta učesnika koncentracije u Bosni i 
Hercegovini. 
 
U postupku donošenja konačne odluke Konkurencijsko vijeće je imalo u vidu i prednosti koje 
namjeravana koncentracija ima u proširenju asortimana i kvaliteta u pružanju informaciono-
telekomunikacijskih (IT) usluga kompanijama iz oblasti telekomunikacija, finansija i javnog sektora 
te jačanju konkurencije na relevantnom tržištu. 
 
Prema navedenom Konkurencijsko vijeće je ocijenilo dopuštenom predmetnu koncentraciju, u 
smislu člana 18. stav (2) tačka a) Zakona. 
 
8. Administrativna taksa 
 
Podnosilac Prijave na ovo Rješenje, u skladu sa članom 2. stav (1) tarifni broj 107. tačka d) pod 1) 
Odluke o administrativnim taksama u vezi s procesnim radnjama pred Konkurencijskim vijećem 
(«Službeni glasnik BiH», broj 30/06) je dužan platiti administrativnu taksu u ukupnom iznosu od 
2.500,00 KM u korist Budžeta institucija Bosne i Hercegovine. 
 
9. Pouka o pravnom lijeku 
 
Protiv ovoga Rješenja nije dozvoljena žalba.  
 
Nezadovoljna strana može pokrenuti upravni spor pred Sudom Bosne i Hercegovine u roku od 30 
dana od dana prijema, odnosno objavljivanja ovoga Rješenja.  
 
              Predsjednik        
                   
                        Ibrica Lakišić  


